
Токсоплазм адам мен көптеген жануарларға ортақ, жер бетінде өте кең
тараған инвазиялық ауру. Ол Бүкіләлемдік денсаулық сақтау бірлестігінің
тізіміне өте қауіпті оппортунистік инфекция ретінде енгізілген. Токсоплазмоз
диагностикасының тиімділігі қолданыстағы серологиялық тәсілдерде
пайдаланып жүрген ауру қоздырғышы антигенінің телімділігіне байланысты
болып келеді. Қазіргі кезде КБР және ИФТ-інде паразит антигенінің бірнеше
түрлері қолданыс тапқан. Алайда, әлі де болса токсоплазманың телімді
антигенін алу және оның негізінде сезімталдығы мен телімділігі жоғары
иммунологиялық тәсілдерді әзірлеу жолдарын іздестіру  медицина мен
ветеринария ғылымдарының өзектілі мәселелердің бірі болып отыр.

Зерттеулерімізде токсоплазмалық антиген зертхана жағдайында
сақталып отырған Toxoplasma gondii RH вирулентті штаммынан бөлініп
алынды. Бұл штамм өзіне тән  биологиялық қасиеттерін  +4 +8оС температура
аралығында 17 тәулік бойы сақтай алды. Антигенді дайындау үшін
паразитарлық масса  жұқтырылған ақ тышқандардың құрсақ қуысында 4-5
тәулікте жиналған перитонеалдық сұйықтықтан бөлініп алынды.
Токсоплазмалардың телімді антигендерін бөліп алу үшін  химиялық-
физикалық әдіс қолданылды. Әуелі инактивтендірілген токсоплазмалар
тритон Х-100-ның 0,4%-ды ертіндісімен араластырып,  тоңазытқышқа 10
сағатқа қалдырылды. Кейін 15 мин. аралығында  6000 айн./мин. режимінде
центрифугаланып, супернатант  бөлініп алынды.  Алынған сұйықтық арнайы
салқындатылатын шыны ыдысын бар УЗДН-А аппаратындаультрадыбыспен
өңделді. Сонан соң центрифуганың көмегімен сұйық тағы да
тазаланды.Дайындалған ақшыл-сарғыш түсті препараттың антигенділігі
тәжірибе жүзінде жұқтырылған қойлар мен қояндардың қан
сарысуларынКБР және ИФТ пайдалана отыра анықталды. Антигеннің
микроорганизмдерден тазалығы Петри табақшаларына құйылған етті-пептон
агарына себінді жасап,  температурасы 37оС реттелген термостатта 5 тәулік
бойы ұстау арқылы тексерілді.

Токсоплазмамен жұқтырылған ақ тышқандардың паренхиматоздық
ақзалары мен бас миынан дайындалған суспензияларда қоздырғыштың
вируленттілігінің біршама күшейетіні байқалды. 10-14  тәулік бойы
тоңазытқышта сақталған токсоплазмалармен салыстырғанда мұндай



супензия паразиттері құрсақ ішіне енгізілгенде экссудативтік жасушалары аз
перитонеалды сұйықтықтың көбірек мөлшерде түзілуіне себепкер болды.

КБР-ның және ИФТ-дерінің бақылауы ретінде жұқпалы аурулардан сау
қойлардың қан сарысуы алынды. КБР қою үшін токсоплазма антигенінің
1:10-нан бастап  1:640-ке дейінгі сұйылтылымдары дайындалды.
Токсоплазмоз қоздырғышына телімді қан сарысуы мен бақылау қан сарысуы
КБР-да 1:5 және 1:10 титрлерінде қолданылды. Зерттеу нәтижелері
көрсеткендей,  алынған токсоплазмоз антигені 1:40 және 1:80
сұйылтынымдарында 1:5 титріндегі  оң қансарысуымен  сәйкесінше «төрт»
және «екі»  кресттік  бағалармен әрекеттесе алды. Ал, КБР-да  оң қан
сарысуының  1:10 титрін пайдаланған кезде бұл көрсеткіштер сәйкесінше
«үш» және  «бір» крестік бағаларға дейін төмендеді. Баса айта кететін жағдай
- токсоплазмалық антиген КБР-ында гипериммунделген қойлардың қан
сарысуларындағы антиденелерге ғана  телімділік көрсетті. Айталық,
аталмыш препарат 1:20 сұйылтынымда «үш» кресттік бағамен
гипериммунделген жануарлардың  1:5 және 1:10 титрлеріндегі қан сарысуы
үлгілерімен оң нәтиже бере отыра,  хламидия, безноития және бруцеллаларға
телімді антиденелермен байланысқа түспеді.

ИФТ-де дайындалған токсоплазмалық антиген және Active T.gondi p30
protein fragment («Abcam» фирмасы) коммерциялық антигені иммунды
қойлардың қан сарысуларымен 1:12800 титріне дейін әрекеттесе алды.  Ал,
аталмыш фирма шығаратын T.gondi protein fragmentжәнеActive T.gondi
protein fragment атты препараттарындағы белоктармен гипериммунды
қансарысуларындағы антиденелер байланысқа түспеді.

Токсоплазмалық антигенді  хроматография көмегімен тазарту кезінде
оның құрамындағы белоктар бірнеше фракциялардан тұратын үш шыңға
бөлінді. Бірінші шың екі фракцияға, екінші шың үш фракцияға, ал үшінші
шың екі фракцияға жіктелінді. Жекеленген фракциялардың антигендік
белсенділігі ИФТ-нің жанама қойылымында анықталды.

ИФТ-інде бірінші шыңның №1 и №2 фракциялары және екінші шыңның
№1 и №2   фракцияларыантигенділік белсенділіктерін көрсетті.
Гипериммунды қансарысуының антиденелері аталмыш екі шыңның
белоктарымен 1:100-ден 1:400-ге дейінгі аралықта иммунды кешен түзе
алды.   Алайда, үшінші шыңның №2 фракциясының антигендік қасиеті
байқалмады.

Тазаланбаған токсоплазмалық антигеннің және оның жекеленген
фракцияларының белоктық құрамын 10% ПААГ-ДСН қолдана отыра
жүргізілген электрофорездің көмегімен анықтадық. Электрофорез нәтижелері
көрсеткендей, тазаланбаған токсоплазмалық антиген құрамында
молекулалық салмағы 140 кДа болатын бір мажорлы белоктың бар екендігі
айқындалды.  Сонымен қатар, бұл белок хроматограмманың бірінші
шыңның №1 және№2 фракцияларынан да табылды.   Ал, қалған екі шыңның
құрамында белок жолақтары анықталмады. Қорыта айтқанда, әзірленген әдіс
токсоплазма қоздырғышына телімді антигенді алу және оны аурудың
серологиялық тәсілдерін жетілдіру мақсатында қолдануға мүмкіндік бермек.


